《十住毘婆沙論》卷10、11〈四十不定法中難一切智人品〉第22補充講義
上開下仁法師指導，釋振慈敬編2013/2/19


p.1
一、【一切智人】：《瑜伽師地論》卷78：「一切智者相當知有幾種？善男子，略有五種：
一者、若有出現世間一切智，聲無不普聞。
二者、成就三十二種大丈夫相。
三者、具足十力，能斷一切眾生一切疑惑。
四者、具足四無所畏，宣說正法不為一切他論所伏，而能摧伏一切邪論。
五者、於善說法毘奈耶中，八支聖道四沙門等皆現可得。」(大正30，735a18-25)
二、【諸物分】：按：眾生分，應近於身分，如下：
1、《根本說一切有部毘奈耶》卷11：「身分者，謂諸支節。」(大正23，683c12)
2、《摩訶僧祇律》卷18：「身分者，若手若脚，若肘若膝，若齒若爪甲，是名身分。」(大正22，376a15-16)
3、「分」〔ㄈㄣˋ〕4.指本分。（《漢語大詞典（二）》p.564）

p.2
一、【非眾生】：
1、《大方便佛報恩經》卷6〈8 優波離品〉：「非眾生者，多有金銀七寶、倉庫財帛、田疇舍宅」(大正3，156a23-24)
2、《大智度論》卷68〈46 魔事品〉：「非眾生者，若疾病、飢渴、寒熱、[27]槌壓、墜落等。」(大正25，533c14-15)
[27]槌壓＝推壓【宋】【元】【明】，＝推押【宮】【聖】【聖乙】。
二、【《韋陀》】：
1、《翻譯名義集》卷5(大正54，1144c22-1145a1)：「
《韋陀》亦名《吠陀》，此云智論，知此生智，即邪智論，亦翻無對，舊云毘陀訛也。韋陀有四：
一、阿由：此云方命，亦曰壽，謂養生、繕性。
二、夜殊：謂祭祀、祈禱。
三、娑麿：謂禮儀、占卜、兵法、軍陣。
四、阿達婆：謂異能技數、禁呪、醫方。
索隱引《摩蹬伽經》云：「初人，名梵天，造一韋陀；次有僊名自淨，變一為四，一名讀誦，二名祭祀，三名歌詠，四名穰災；次名弗沙，有二十五弟子，各一韋陀，能廣分別。」」
2、請參考：聖嚴法師《印度佛教史》p.17-18。

p.4
【不能豫知魔時轉諸人心，乃至不得一食】，註21：
1、《雜阿含．1095經》卷39 (大正2，288a11-28)。
2、《增壹阿含．4經》卷41〈45 馬王品〉(大正2，772a24-b5)。

p.5
一、【須涅叉多羅】：《雜阿含．1068經》卷38(大正2，277b6-27)。
二、1、p.5【結戒因緣】：
《善見律毘婆沙》卷5〈舍利弗品〉(大正24，708c17-709a10)：「
問曰：「何以不為聲聞結戒？」
答曰：「未有漏者，如來結戒，眾生生誹謗想：『云何瞿曇沙門，如諸聲聞弟子，悉是貴姓，或是王位，捨其財物、宮殿、妻子、眷屬，不惜身命，皆是知足，於世間無所希求。云何瞿曇，反以波羅提木叉而繫之？是瞿曇未善別世人。』故言如此：『若我結戒者，世人而亦不生敬重之心。譬如醫師未善治病，見人始欲生癰，雖有癰性未大成就，輒為破之，破已血出狼藉，受大苦痛，以藥塗之瘡即還復。醫師謂曰：「我為汝治病，當與我直。」病人答曰：「此癡醫師，若是我病，可為我治，我本無病，強為破肉令血流出生大苦痛，反責我直，詎非狂耶？」聲聞弟子亦復如是，若先結戒而生誹謗：「我自無罪，強為結戒。」是故如來不先結戒。』若漏起者。」
問曰：「何謂為漏起？」
答曰：「若漏於僧中已起者，是時如來當為諸弟子結戒，指示波羅提木叉。譬如良醫應病設藥令得除愈，大獲賞賜又被讚嘆：『此好醫王善治我患。』如來亦復如是，隨犯而制，歡喜受持無有怨言。是以律本云：『止！止！舍利弗！若有漏法生，然後世尊當為結戒。』」」
2、p.18【先未作罪時，何以不制戒】：
《文殊師利問經》卷2〈16 雜問品〉(大正14，503c10-504a12)：「
爾時文殊師利白佛言：「世尊！未來邪見人，當誹謗佛說如是言：『若使如來是一切智，何故待眾生作罪，然後制戒？』」
佛告文殊師利：「如此即是一切智相。若我逆制戒，人當謗我。何以故？我不作罪，云何強說？此非一切智。何以故？我無罪過故。如來無慈悲心，不饒益、不攝受眾生！如人無子，而說有子，某時當生。空有此言，云何可信！何以故？不真實故。若真見生子，則生信心。如是，文殊師利！所未作罪，人天不見，云何逆制戒？要須見罪，然後乃制。文殊師利！譬如醫師知風、痰、熱等發起所由，亦知有藥對治此病。有人勇健身無疾病，如此之人須師治不？」
文殊白佛：「彼不須治。彼若病生，師即為治，世間讚說是第一師。」……
「文殊師利！我未制戒亦復如是，諸弟子無所犯，無犯戒果。是故，文殊師利！我不逆制戒。」」
三、【處在上座】：《梵網經》卷2(大正24，1008b1-6)。

p.7
一、【徒自疲苦】：「徒」15.副詞。徒然，白白地。（《漢語大辭典（3）》p.971）
二、【不想說法】之出處：
1、《增壹阿含．1經》卷10〈19 勸請品〉(大正2，593a24-b23)
2、《四分律》卷31、卷32(大正22，786c20-787b6)
3、《雜阿含‧1189經》卷44(大正2，322a28-c3)

三、【迴心欲度阿羅邏】：
世尊成道度化順序：《十住》說法與經中不同，經中為先度阿羅邏，再度欝頭藍弗。
1、《中阿含經》卷56〈3 晡利多品〉 (大正1，777a18-b3)
2、《增壹阿含經》卷14〈24 高幢品〉 (大正2，618a27-b12)

p.10
一、【無有一人能知一切法，無有一切智】：
《大智度論》卷2〈1 序品〉(大正25，74b27-c2)：「
問曰：所知處無量故，無一切智人。諸法無量無邊，多人和合尚不能知，何況一人！以是故，無一切智人！
答曰：如諸法無量，智慧亦無量無數無邊，如函[footnoteRef:2]大蓋亦大，函小蓋亦小。」 [2: 函：匣子、封套。（《漢語大詞典》(二)，p.506）] 


p.11
一、【幽闇】：昏暗之中。（《漢語大辭典（4）》p.431）
二、【如說一作天祠墮落，再亦墮落，三作則不墮】：
《成實論》卷13〈173 無常想品〉(大正32，346c26- 347a4)：「
問曰：「何故一切無常？」
答曰：「是一切法皆從緣生，因緣壞故皆歸無常。」
問曰：「不然，有法雖從緣生而非無常，如外經說：「為三祠者得生常處，又梵世身常。」」
答曰：「汝法中亦說，釋提桓因，能作百祠亦復退墮。又偈中說：「多諸帝釋等造過百千祠，皆悉無常盡，百千祠者猶不在，故知三祠非常。」

p.12
【長壽天，說為解脫】：關於長壽天，說法有差異：
1、漢譯：
（1）《大智度論》卷38(大正25，339a6-11)：「長壽天者，非有想非無想處，壽八萬大劫。或有人言：一切無色定，通名長壽天；以無形不可化故，不任得道，常是凡夫處故。或說無想天，名為長壽，亦不任得道故。或說從初禪至四禪，除淨居天，皆名長壽，以著味邪見，不能受道者。」
（2）《佛說除蓋障菩薩所問經》卷12(大正14，734b16-20)：「又善男子，菩薩不生長壽天，若生其中，雖有無數諸佛出世，亦不值遇，利有情事不能成辦，是故菩薩生於欲界，此中有情值佛出世，愛樂親近而可化度。」
（3）隋．慧遠《大乘義章》卷11(大正44，629b15-18)：「長壽天者，色、無色界命報延長，下極半劫名長壽天。」
（4）唐．道世《法苑珠林》卷3(大正53，286c21-29)：「第二，計色界壽命者，即用劫為量，初梵眾天壽命半劫，梵福樓天壽一劫，……色究竟天一萬六千劫。」
（5）《寶雲經》卷3(大正16，228a26-29)。
2、巴利：
（1）《清淨道論》(底本p.372)：「不捨禪那，我等將生於梵天──那些這樣希求生於梵天的人，或者雖無希求而不捨於凡夫定的人，修安止定必取勝有，而得勝有的功德。所以世尊說：曾少修初禪的人生於何處？生為梵眾天的伴侶等。修近行定，必得欲界善趣的勝有。」
（2）《增支部註解書》：長壽天，巴利本作dIghAyukaMdevanikAyan指
asaJJadevanikayaM即無想有情天。（Hermann Kopp, ManorathapUranI,
Commentary on the AGguttaraNikAya Vol. IV , PTS, London, 1979, p.116）

p.13
一、【佛知、不知《韋陀》】：《大智度論》卷25〈1 序品〉(大正25，243b6-19)。
二、【為穀種植】：「穀」：〔ㄍㄨˇ〕1.糧食作物總稱。古代經傳常以百穀、九穀、六穀、五穀稱之。（《漢語大辭典（6）》p.1504）

p.15
一、【調達出家非佛所度】：
《佛本行集經》卷57、58〈58 婆提唎迦等因緣品〉(大正3，918b10-923a29)：「
爾時，世尊正念觀彼提婆達多前後事業，知其心行，觀已即告提婆達多作如是言：「提婆達多！汝今慎莫捨家出家，但當還家在家修道，持諸財錢，以用布施，作諸功德，於我法中，不須出家。」」……爾時，跋[口*耶]瑟吒僧伽，見阿難等二人來至，逆慰之言：「諸釋童子！何因來此？」時彼二人而報之言：「我等今者樂欲出家，故來於此。善哉聖者！願度我等，令得出家。」
爾時，跋[口*耶]瑟吒僧伽，不曾觀察提婆達多童子之行，不練其智，即令二人捨家出家，及受具戒。」

p.17
一、【諸佛非但以受人食故以為利益，度脫眾生】：	
《大智度論》卷9〈1 序品〉(大正25，122a5-22)：「
復次，佛即得道時，一切不善法盡斷，一切善法皆成就，云何今實有不善法報可受？但憐愍未來世眾生故，現方便受此諸罪。
復次，如阿泥盧豆與一辟支佛食故受無量世樂[footnoteRef:3]，心念飲食應意即得；何況佛世世割肉、出髓以施眾生，而乞食不得空鉢而還？以是事故，知佛方便為度眾生故受此諸罪。 [3: 參見《中阿含經》卷13〈王相應品〉《說本經》（大正1，508c18-509b26），《佛五百弟子自說本起經》（大正4，198b29-c20）等。] 

云何方便憐愍未來世？五眾佛弟子施福薄故，乞種種自活之具不能得。
諸白衣言：「汝衣食不能得，有病不能除，何能得道以益於人？」
是五眾當答：「我等雖無活身小事，有行道福德。我等今日眾苦，是先身罪報；今之功德，利在將來。我等大師佛入婆羅門聚落乞食，尚亦不得，空鉢而還；佛亦有諸病，釋子畢罪時佛亦頭痛，何況我等薄福下人！」
諸白衣聞已，瞋心則息，便以四種供養供給比丘，身得安隱，坐禪得道。是為方便故，非實受罪。」
二、【阿闍世王放醉象害佛】：《增壹阿含．5經》卷9〈18 慚愧品〉(大正2，590a18-b10)。

p.18
一、【三月食馬麥因緣】：《大智度論》卷38〈4 往生品〉(大正25，341b17-21)：「
是釋迦文佛，毘婆尸佛時作大婆羅門，見佛眾僧食疾而發是言：「如是人輩，應食馬麥！」因此罪故，墮黑繩等地獄，受無量世苦已；餘罪因緣，雖成佛道，而三月食馬麥。」
二、【弟子之說】：《大智度論》卷100〈90 囑累品〉(大正25，755a10-26)：「
問曰：佛知阿難是弟子，何以故問阿難：「汝是我弟子不？我是汝師不？」
答曰：佛有惡弟子須那剎多羅等，有少因緣故作弟子，欲於佛所取射法，佛不為說，於是反戒言：我非佛弟子。又如須尸摩，為盜法故作弟子。如是等，是名字弟子。
又復外道等謂阿難不得已而在佛邊——阿難曾作外道弟子，著草衣，求神仙；今以佛是其親族，尊重故給侍。以如是等事故，於大眾中問阿難：「汝是我弟子不？」若言是真弟子，當隨我勅。是故阿難為欲令人信故重答。
佛告阿難：「弟子所應作法，汝盡具足。「弟子法」者，所謂以善身、口、意業供給師。有弟子心好，身、口業不稱；有弟子身、口業好，而心不稱。若弟子以善心深愛樂師，身、口相稱，不惜身命，不難懃勞，自捨其心，隨師教勅；阿難盡具足此事。」」

p.19
一、【佛說三學】：(參《十住論講義(上)》第4品，講義p.8)
《雜阿含．829經》卷29(大正2，210b14-17)：「
世尊告諸比丘：「過二百五十戒，隨次半月來，說波羅提木叉修多羅。令彼自求學者而學，說三學能攝諸戒。何等為三？謂增上戒學，增上意學，增上慧學」。
二、【佛說十善道】：《大智度論》卷46〈18 摩訶衍品〉(大正25，395b18-29)：「
[bookmark: 0395b19][bookmark: 0395b20][bookmark: 0395b21]問曰：尸羅波羅蜜則總一切戒法，譬如大海總攝眾流；所謂不飲酒、不過中食、不杖加眾生等，是事十善中不攝，何以但說十善？
[bookmark: 0395b22][bookmark: 0395b23]答曰：佛總相說六波羅蜜，十善為總相戒，別相有無量戒。不飲酒、不過中食，入不貪中；杖不加眾生等，入不瞋中；餘道隨義相從。
[bookmark: 0395b25][bookmark: 0395b26][bookmark: 0395b27][bookmark: 0395b28]戒名身業、口業，七善道所攝。十善道及初後，如發心欲殺，是時作方便──惡口，鞭打、繫縛、斫刺，乃至垂死，皆屬於初；死後剝皮、食噉、割截、歡喜，皆名後；奪命是本體──此三事和合，總名殺不善道。[footnoteRef:4]以是故知說十善道則攝一切戒。」 [4: 參見《大毘婆沙論》卷113（大正27，583b-584b），《俱舍論》卷16（大正29，84c-85a）] 


三、【說一偈為布薩法】：《增壹阿含2經》卷44〈48 十不善品〉(大正2，787b4-10)：「
我今如來出現於世，一會聖眾千二百五十人，十二年中無有瑕穢，亦以一偈為禁戒：
「『護口意清淨，身行亦清淨，淨此三行跡，修行仙人道。』
十二年中說此一偈，以為禁戒，以生犯律之人，轉有二百五十戒…」

p.20
一、【不見擯】：《中華百科全書（9）》p.5646：
「不見擯」是指破戒、破見、破威儀，而不見其罪過，故擯出。
二、【滅擯】：
1、《釋氏要覽》卷3(大正54，303a24-28)：
梵罰此有二法︰（一）默擯，謂一切人不與來往言話等。（二）滅擯，律謂犯重罪，心無慚愧，眾所不容，不可共住，舉來僧中示罪驅出。
2、《中華百科全書（9）》p.5646：
擯出：僧團中之重大處罰方式。又稱滅擯、驅擯、驅出、驅遣、擯治驅遣，或單稱擯。亦即依戒律規定將犯戒之僧尼驅逐出僧團之外，也就是削僧籍，又稱削籍，適用於犯淫、盜、殺、妄四重（波羅夷）罪者的法規，若有僧侶犯此四罪，則依法自僧眾中放逐。這是僧團中最嚴重的處罰方式，相當於世間的死刑。凡犯波羅夷罪者，如人斷頭不能再起，故不得再成為比丘。

p.21【佛敕年少應禮上座】：《四分律》卷50(大正22，940a25-28)：
汝等於我法律中出家，應更相恭敬如是，佛法可得流布。自今已去，聽隨長幼恭敬禮拜上座，迎逆問訊，時諸比丘聞佛教，諸比丘長幼相次恭敬上座。

p.22
一、【誰為上座】：《集異門足論》卷4〈4 三法品〉(大正26，380b28-c25)：「
三上座者謂：生年上座、世俗上座、法性上座。云何生年上座？答：諸有生年尊長耆舊，是謂生年上座。云何世俗上座？答：如有知法富貴長者共立制言：「諸有知法大財、大位、大族大力、大眷屬、大徒眾，勝我等者，我等皆應推為上座，供養、恭敬、尊重、讚歎。」……云何法性上座？答：諸受具戒耆舊長宿，是謂法性上座；有說此亦是生年上座，所以者何？佛說出家受具足戒名真生故。」
二、【請佛說法之疑】：《大智度論》卷7〈1 序品〉(大正25，109b14-110a2)：「
（一）諸佛必應說法度眾，何須勸請；又未見十方無量諸佛，云何可請
問曰：諸佛之法，必應說法廣度眾生，請與不請法自應爾，何以須請？
若於自前面請諸佛則可，今十方無量佛土諸佛亦不自見，云何可請？
答曰：
1、諸佛雖不待人請，請者亦能得福
諸佛雖必應說法不待人請，請者亦應得福。如大國王雖多美膳，有人請者必得恩福，錄[footnoteRef:5]其心故。又如慈心念諸眾生令得快樂，眾生雖無所得，念者大得其福。請佛說法亦復如是。 [5: 錄：采取，采用。（《漢語大詞典(十一)》，p.1342）] 

2、有佛若無人請者，便入涅槃而不說法
復次，有諸佛無人請者，便入涅槃而不說法。
如《法華經》中多寶世尊，無人請故便入涅槃。後化佛身及七寶塔，證說《法華經》故，一時出現。
亦如須扇多佛，弟子本行未熟，便捨入涅槃，留化佛一劫以度眾生。
今是釋迦文尼佛，得道後五十七日寂不說法；[footnoteRef:6]自言：「我法甚深，難解難知！一切眾生縛著世法無能解者，不如默然入涅槃樂。」是時，諸菩薩及釋提桓因、梵天王諸天合掌敬禮，請佛為諸眾生初轉法輪。佛時默然受請，後到波羅奈鹿林中轉法輪。 [6: 《大毘婆沙論》卷182：「有說：彼時二人善根未熟，未堪聞法。所以者何？佛成道已，彼初一人若更經五十七日有餘命者應堪聞法。有說：五十六日。有說：四十九日。彼第二人若更經五十一日有餘命者應堪聞法。……由此非佛教化失時，世尊或時留自壽行待所化者，如待蘇跋達羅等，若能留他壽行無有是處。」（大正27，914a13-20）] 

如是云何言請無所益！
3、雖眾生不面請佛，佛常見其心亦聞彼請；假令諸佛不聞不見，請佛亦有福德
復次，佛法等觀眾生，無貴無賤，無輕無重；有人請者，為其請故便為說法。雖眾生不面請佛，佛常見其心亦聞彼請；假令諸佛不聞不見，請佛亦有福德，何況佛悉聞見而無所益？
（二）何故正以二事勸請
問曰：既知請佛有益，何以正以二事請？
答曰：
1、有人謂佛貪壽、愛著於法，為除眾疑故須請
餘不須請，此二事要必須請；若不請而說，有外道輩言：體道常定，何以著法多言多事！以是故，須請而說。
若有人言：若知諸法相，不應貪壽久住世間而不早入涅槃。以是故須請。
若不請而說，人當謂佛愛著於法，欲令人知。以是故，要待人請而轉法輪。
諸外道輩自著於法，若請若不請而自為人說；佛於諸法不著不愛，為憐愍眾生故，有請佛說者佛便為說，諸佛不以無請而初轉法輪。如偈說：
諸佛說何實，何者是不實，實之與不實，二事不可得。[footnoteRef:7] [7: 《中論》卷3〈觀法品第18〉：「一切實非實，亦實亦非實，非實非非實，是名諸佛法。」（大正30，24a5-6）] 

如是真實相，不戲於諸法，憐愍眾生故，方便轉法輪。[footnoteRef:8] [8: 《中論》卷4〈觀邪見品第27〉：「瞿曇大聖主，憐愍說是法，悉斷一切見，我今稽首禮。」（大正30，39b25-26）] 

2、佛為斷老、病、死，不答十四難故
復次，佛若無請而自說法者，是為自顯自執法，應必答十四難。[footnoteRef:9]今諸天請佛說法，但為斷老、病、死，無戲論處，是故不答十四難無咎。[footnoteRef:10]以是因緣故，須請而轉法輪。 [9: 十四難，又稱十四無記，參見《雜阿含經》卷34（962經）：佛告婆蹉種出家：「若作是見：（1）世間常，此則真實，餘則虛妄者，此是倒見，此是觀察見，此是動搖見，此是垢污見，此是結見，是苦、是閡、是惱、是熱，見結所繫。愚癡無聞凡夫，於未來世，生老病死、憂悲惱苦生。婆蹉種出家！若作是見：（2）世間無常，（3）常無常，（4）非常非無常；（5）有邊，（6）無邊，（7）邊無邊，（8）非有邊非無邊，（9）是命是身，（10）命異身異；（11）如來有後死，（12）無後死，（13）有無後死，（14）非有非無後死──此是倒見，乃至憂悲惱苦生。」(大正2，245c10-19)]  [10: 佛不答十四難：1、應置答故，2、無所益故，3、三種法（有為法、無為法、不可說法）已總攝故，4、外道常滅無是事故，5、顯現諸法如實有無故，6、如問石女兒為黑為白故。（參見《大智度論》卷26（大正25，253b-c），導師《大智度論筆記》〔F012〕p.340）] 

3、若佛不請而說，外道所譏；梵天自請，則外道心伏
復次，佛在人中生，用大人法故，雖有大悲不請不說；若不請而說，外道所譏。以是故，初要須請。又復外道宗事梵天，梵天自請，則外道心伏。」
三、【畜眾而教化…】：相似《雜阿含577經》卷22(大正2，153c20-154a5)：
一時，佛住舍衛國祇樹給孤獨園。時，有一天子，容色絕妙，於後夜時來詣佛所，稽首佛足，退坐一面。身諸光明遍照祇樹給孤獨園。時，彼天子即說偈言：
「斷一切鉤鏁，牟尼無有家，沙門著教化，我不說善哉。」
爾時，世尊說偈答言：「一切眾生類，悉共相纏縛，其有智慧者，孰能不愍傷？善逝哀愍故，常教授眾生，哀愍眾生者，是法之所應。」
時，彼天子復說偈言：「久見婆羅門，逮得般涅槃，一切怖已過，永超世恩愛。」
時，彼天子聞佛所說，歡喜隨喜，即沒不現。

p.23
一、【防外道所譏呵故，令梵天王求請說法】：印順導師《華雨集．第二冊》(p.17-18)：
傳說：梵天(Brahmā)知道佛不想說法，特地從天上下來，請佛說法。眾生的確不容易受化，但到底也有煩惱薄而根性利的。如蓮華那樣，也有長在水面上的，如經日光照射，就會開敷；眾生極難化度，但到底也有可以度脫的。這樣，佛才決定為眾生說法。這一傳說，表示了一切神教，神教中最高的創造神，所有的宗教行，都不能解決生死（世間）的苦迫，而惟有仰賴佛法。
二、【彼人長衰如此，妙法如何不聞】：
《中阿含．204羅摩經》卷56〈3 晡利多品〉(大正1，777a18-b11)

p.24
一、【佛自讚疑】：《大智度論》卷24〈1 序品〉(大正25，241a19-b9)：「
（一）、「佛自說十力而無過」疑
問曰：好人法，一事智慧尚不應自讚，何況無我、無所著人而自讚十力？如說：「自讚、自毀、讚他、毀他，如是四種[footnoteRef:11]，智者不行！」[footnoteRef:12] [11: 唐‧湛然述《法華文句記》卷9：「《大論》云：自讚、自毀、讚他、毀他，如是四法，智者不為。何以故？自讚者，是貢幻人；自毀者，是妖惑人；讚他者，是諂佞人；毀他者，是讒賊人。智者應以四悉籌量而護自他。」（大正34，322a16-19）]  [12: 自讚自毀。（導師《大智度論筆記》［H019］p.414）] 

答曰：
1、為悲愍眾生故
佛雖無我、無所著，有無量力，大悲為度眾生故，但說十力，不為自讚。
譬如好賈客導師，見諸惡賊誑[footnoteRef:13]諸賈客，示以非道。導師愍念故，語諸[footnoteRef:14]賈客：「我是實語人，汝莫隨誑惑者！」 [13: 誑＝語【宋】【宮】。（大正25，241d，n.5）]  [14: 諸＝眾【石】。（大正25，241d，n.7）] 

又如諸弊醫等誑諸病人，良醫愍之，語眾病者：「我有良藥[footnoteRef:15]能除汝病，莫信欺誑以自苦困！」 [15: 《大正藏》原作「良樂」，依《高麗藏》作「良藥」（第14冊，625a4）。] 

2、為令知獲益故
復次，佛功德深遠，若佛（241b）不自說，無有知者；為眾生少[footnoteRef:16]說，所益甚多。以是故，佛自說是十力。 [16: 少＝所【宋】【元】【明】【宮】。（大正25，241d，n.8）] 

3、為可度眾生故
復次，有可度者必應為說，所應說中次第應說十力；若不說，彼不得度，是故自說。
譬如日月出時，不作是念：「我照天下，當有名稱！」日月既出，必自有名。
佛亦如是，不自念為有名稱故，自說功德。佛清淨語言說法，光明破眾生愚闇，自然有大名稱。
以是故，佛自說十力等諸功德，無有失。」

二、【答「毀他」疑】：《大毘婆沙論》卷16(大正27，77c10-16)：「
如佛世尊訶諸弟子，稱言癡人此有何義？
答：「是訶責語。」謂佛世尊訶責弟子稱言癡人，如今親教及軌範師，若有近住依止弟子，起諸過失便訶責言，汝為愚癡、不明、不善。世尊亦爾，訶諸弟子稱言癡人，此中論文總有二分：一者釋佛訶弟子義；二者釋佛訶彼因緣。」

p.25
一、【知及所知，名為一切】：《大智度論》卷2〈1 序品〉(大正25，74c2-8)：「
問曰：佛自說佛法，不說餘經。若藥方、星宿、算經世典如是等法，若是一切智人，何以不說？以是故，知非一切智人。
答曰：1、雖知一切法，用故說，不用故不說；有人問故說，不問故不說。
2、復次，一切法略說有三種：一者、有為法，二者、無為法，三者、不可說法，此已攝一切法。

【更正】：課本中《漢語大詞典》冊數錯誤之處
	頁數
	註腳
	原本
	更正

	p.7
	40
	《漢語大詞典（2）》
	《漢語大詞典（8）》

	p.8
	41
	《漢語大詞典（2）》
	《漢語大詞典（6）》

	p.9
	51
	《漢語大詞典（2）》
	《漢語大詞典（7）》p.1496

	p.10
	53
	《漢語大詞典（2）》
	《漢語大詞典（3）》

	p.10
	54
	《漢語大詞典（2）》
	《漢語大詞典（10）》

	p.12
	63
	《漢語大詞典（2）》
	《漢語大詞典（5）》

	p.12
	65
	《漢語大詞典（2）》
	《漢語大詞典（5）》

	p.12
	68
	《漢語大詞典（2）》
	《漢語大詞典（10）》

《十住毘婆沙論》卷10、11〈四十不定法中難一切智人品〉第22「問答對照」
上開下仁法師指導，釋振慈敬編

	
	外人難
	
	論主答

	ｐ．１
	一、總難
問曰：汝說「金剛三昧，唯一切智人有，餘人所無」，若是三昧但一切智人有，餘人無者，即無是三昧。何以故？無一切智人故。
	[bookmark: _GoBack]ｐ．９
	一、總答
答曰：汝莫說此，佛實是一切智人。何以故？凡一切法有五法藏，所謂過去法、未來法、現在法、出三世法、不可說法，唯佛如實遍知是法。

	ｐ．１
	二、別難
（一）以有量有邊智慧，不應知無量事；是故應無一切智人
1、所知法無量無邊，故無一切智人
何以故？所知法無量無邊，而智慧有量有邊，以此有量有邊智慧，不應知無量事。如今現閻浮提，水、陸眾生過諸算數。是眾生三品：若男、若女、非男非女。在胎、孩童、少壯、衰老，苦、樂等法。過去、未來、現在諸心、心數法，及諸善、惡業，已集、今集、當集，已受報、今受報、未受報。萬物生滅，及閻浮提中，山河、泉池，草木、叢林、根莖、枝葉、花果，所可知者，無有邊際；餘三天下亦如是。如四天下，三千大千世界物亦如是。如三千大千世界物，一切世界所可知物，亦如是。但世間數尚無量、無邊，難可得知，何況諸閻浮提、諸世間中，眾生、非眾生諸物分？以是因緣當知：所可知物無量無邊故，無一切智者。
	ｐ．１０
	二、別答
（一）答「以有量有邊智慧，不應知無量事」疑
1、答「所知法無量無邊」疑
如汝先難「所知法無量無邊，故無一切智人」者，我今當答：若所知法無量無邊，智亦無量無邊。以「無量無邊智」知「無量無邊法」，無咎。

	ｐ．１
	2、大智不能自知、若有他智能知此智，則墮無窮過；故無一切智人
若謂「智慧有大力，於所知法中無障閡故，遍知一切。可知法如虛空遍在一切法中，是故應有一切智人」者，
﹙1﹚大智不能自知
是事不然！智大力可爾。大智不能自知，如指端不自觸，是故無一切智。
﹙2﹚更無智能知此智
若謂「更有智，能知是智」，是亦不然！何以故？有無窮過故。
智若自知、若以他知，二俱不然。若是智＊有無量力，以不自知故，不得言「有無量力」。是故無有能知一切法智，無知一切法智故，則無一切智者。何以故？一切智者，以智知一切法故。
	ｐ．１０
	2.答「若有他智知此智，則有無窮過」疑
若謂「是知，亦應以智知，是則無窮」者，今當答：法應以智知，智如世間人言：「我是智者，我是無智者；我是麁智者，我是細智者。」以是因緣，以智知智故，則無無窮過。如以現在智知過去智，則盡知一切法，無有遺餘。
復次，如人數他通身為十，知亦如是。自知亦知他，則無有咎，如燈自照亦照他。

	ｐ．２
	3、合百千萬億智人，尚不能盡知一切法，何況一人；是故無有一人能知一切法
復次，所知法無量無邊，若和合百千萬億智人，尚不能盡知，何況一人？是故無有一人能知一切法，無有一切智。
	ｐ．１０
	3.答「合百千萬億智人，尚不能盡知一切法，何況一人」疑
如汝所說：「和合百千萬億智人，尚不能盡知一切法，何況一人知」者，
是事不然！何以故？一切智慧人能知眾事；雖復眾多無有智慧，不能有所知。如百千盲人，不任作導；一人有眼，任為導師。是故汝以一人為難，雖復多智，於佛則無智。是事不然！

	ｐ．２
	（二）佛不用《韋陀》等外經故，非一切智人
若謂「不以遍知一切山河、眾生、非眾生故，名一切智人。但以盡知一切經書故，名一切智人」者，是亦不然！何以故？佛法中不說《韋陀》等經書義。若佛是一切智人者，應用《韋陀》等經書，而實不用，是故佛非一切智人。又，四《韋陀羅經》，今世尚無盡能知者，況有盡知一切經書，是故無有一切智人。
	
ｐ
．
１
０
	﹙二﹚答「佛不說《韋陀》等外經」疑
1、「《韋陀》等外經無善集滅法」
汝謂「佛不說《韋陀》等外經，故非一切智人」者，
今當答：《韋陀》中無善寂滅法，但有種種諸戲論事。諸佛所說，皆為善寂滅故。佛雖知《韋陀》等經，不能令人得善寂滅，是故不說。
2、《韋陀》因有「四顛倒」故，不能令人得善寂滅
問曰：「《韋陀》中亦有善寂滅解脫說，世間先皆幽闇都無所有，初有大人出現如日，若有見者得度死難，更有餘導。又說：人身小則神小，人大則神大。身為神宅，常處其中。若以智慧，開解神縛，則得解脫。是故當知，《韋陀》中有寂滅解脫。」
答曰：無是事也！何以故？《韋陀》經中有「四顛倒」：
(1)常顛倒 
世間無常，而別有常世間。如說一作天祠墮落，再亦墮落，三作則不墮，是為無常中「常顛倒」。
(2)樂顛倒 
世間苦，而說有常樂處，是為苦中「樂顛倒」。
(3)我顛倒
又說我神轉為子，願使壽百歲。子是他身，云何為我？是為無我中「我顛倒」。
(4)淨顛倒
說身清淨，第一無比。金銀珍寶，無及身者，是名無淨中「淨顛倒」。
(5)小結 
顛倒則無實，無實云何有寂滅？是故《韋陀》中無善寂滅法。
3、云何《韋陀》中無善寂滅法
問曰：《韋陀》中說「能知韋陀者清淨安隱」，云何言「無善寂滅法」？
答曰：
﹙1﹚能知《韋陀》者雖安隱，但非畢竟解脫
知《韋陀》者，雖說安隱，非畢竟解脫。於異身中，生解脫想，是說因長壽天，說為解脫。是故《韋陀》中，實無解脫。
﹙2﹚《韋陀》中有三義，因含貪著世樂故，無解脫真智
復次，《韋陀》中，略說有三義：一者、呪願，二者、稱讚，三者、法則：
「呪願」名為令我得妻子、牛馬、金銀珍寶。
「稱讚」名為汝火神，頭黑、頸赤、體黃，常在眾生五大中。
「法則」名為是事應作，是不應作。
如從昴星初受火法，而實呪願、稱讚、法則無有寂滅解脫。何以故？貪著世樂，然蘇呪願，無真智慧，不斷煩惱，何有解脫？
4、答「古法可信、近法不可信」疑
問曰：《韋陀》法自古有之，第一可信；汝言「無善寂滅，故不可信」者，是事不然！何以故？佛法近乃出世，《韋陀》自古久遠，常在世間。是故古法可信，近法不可信。汝言「《韋陀》中無善寂滅法」，是事不然！
答曰：
﹙1﹚時不可信
時不可信──無明先出，正智後出；邪見先出，正見後出，不可以無明、邪見先出故「可信」，正智、正見後出「不可信」。如先有污泥，後有蓮花；先有病，後有藥。如是不可以在先出者為貴，是故《韋陀》先出，佛法後出，謂不可信者，是事不然！
﹙2﹚錠光諸佛之法，先於《韋陀》而出
復次，過去錠光等諸佛，皆先出世，其法則古出，《韋陀》是後出。若汝以先久為貴者，此諸佛及法，則應是貴。
5、答「佛知、不知《韋陀》，二俱有過」疑
問曰：《韋陀》不能作善寂滅，是故佛法中不說；若佛知不能作寂滅，何用知為？若不知，則非一切智人；二俱有過。
答曰：汝語非也，佛先知《韋陀》不能善寂滅，故不說、亦不修行。
6、答「若《韋陀》無有利益，何用知為」疑
問曰：若佛知《韋陀》無有利益故，而說不修習者，何用知為？
答曰：大智之人應悉分別是正道、是邪道；欲令無量人眾度險惡道故，行於正道。
譬如導師善分別邪道、正道，佛亦如是，既自得出生、老、死險道，亦復欲令眾生出，故善知八真聖道，亦知《韋陀》等邪險惡道；為離邪惡道故，行於正道故，但知而不說。
猶如農夫為穀種植，至秋收穫，亦得草[麩-夫+戈]；佛亦如是，為無上道，故勤行精進得菩提道，亦知《韋陀》等諸邪道，是故無咎。
7、答「無有人能知四《韋陀》」疑
如汝先說：「無人能有具知四《韋陀》」者，
此難不然！
﹙1﹚世人念力各自不同，不能以己無能、無知，便言都無智者
世間人各有念力，有人一日能誦五偈、有誦百偈、有誦二百偈。若人一日不誦十偈，則謂：無能誦百偈、出百偈者，此非實語。汝等不能盡知故，便言「都無智者」，若人見一人不能度河，便言「無能度者」，是人不名正說，何以故？自有餘大力者能度，此亦如是。設使餘人不能盡知，一切智者知之何咎？
﹙2﹚若盡讀《韋陀》能成一切智，脾娑仙人皆讀《韋陀》，何以言無一切智
復次！脾娑仙人皆讀《韋陀》，亦應成一切智；若有盡讀《韋陀》，何以言「無一切智」？

	ｐ
．
２
	（三）有經書能增長貪、瞋等，佛若知此事則有貪、瞋等；若不知，則不名一切智人
1、歌舞音樂等能增長貪欲，知此事者即有貪欲；若不知則不名一切智人
復次，經書能增長貪欲，歌舞音樂等，若一切智人知是事者，即有貪欲。是經書者是貪欲因緣，若有因必有果。若一切智人不知此事，則不名一切智人。
2、治世經書等能助瞋恚，知此事者即有瞋恚；若不知則不名一切智人
復次，有諸經書能助瞋恚，喜誑於人，所謂治世經書等。若知是事，則有瞋恚。何以故？有因必有果故。若不知則不名一切智人，是故知無一切智人。
	ｐ

１４
	﹙三﹚、答「有經書能增長貪、瞋等，佛若知此事則有貪、瞋等」疑
若汝言「有經書能生貪欲、瞋恚」者，
我今當答：
1.佛為斷一切眾生貪欲、瞋恚，應知是因緣
若人欲長壽，應離死因緣；佛亦如是，欲斷一切眾生貪欲、瞋恚，應知貪欲、瞋恚因緣。
2.佛雖知貪欲、瞋恚，不用、不行，無咎
復次！如汝說「能知生貪欲、瞋恚經書，則有貪欲、瞋恚」者，
無有是處也。佛雖知是，不用、不行，故無過咎。如人知死因緣則不死，若行死因緣則死，是事亦爾。

	ｐ
．
３
	（四）世尊不盡知未來事，故佛非一切智人
1、佛無經書預記某人於未來難佛一切智人
復次，佛不必盡知未來世事。譬如我今難一切智人，佛無經書豫記：是人如是姓、如是家、在某處，以如是事難一切智人。若謂佛盡知，何以故不說是事？若說經者，經中應有，不說是事，是故知非一切智人。
	ｐ

１５
	﹙四﹚、答「世尊不盡知未來事」疑
1、答「佛無經書預記某人於未來難佛一切智人」疑
若汝說「不知未來事故，不名一切智」者，
我今當答：
﹙1﹚經中說有難一切智者
此則非難。我等亦知有難一切智者，如《經》中說：「佛告諸比丘：凡夫無智，有三相：不應思而思、不應說而說、不應作而作。」是故皆已總說。汝等未來世凡夫，皆在其中。無利益故，何用分別說其名字等？
﹙2﹚今四眾中有善斷疑、能破諸難者，何用先答
若謂「佛知有難，不豫答」者，
亦不須此！今現四眾中，亦有善斷疑難者，今亦有能破諸難問者，何用先答？如汝今日現見比丘之中，能破婆羅門者，是故不須先答。
﹙3﹚先亦有答，散在眾經，不具知佛法者不知其處所
又，先時亦有答，散在眾《經》，人不能具知佛法故，不知處所。

	ｐ
．
３
	2、佛受調達出家，故不知未來事
復次，佛若盡知未來世事，應當豫＊知調達出家已破僧；若知者，不應聽出家。
	ｐ

１５
	2、答「佛受調達出家事」疑
若言「受調達出家」事，
我今當答：謂「受調達出家，則非一切智人」者，是語不然；調達出家非佛所度。
＊因論生論
問曰：若餘人度者，佛何以聽？
答曰：
﹙1﹚善惡有時，出家無過
善惡各有時，不必出家便惡。調達出家之後，有持戒諸功德，是故出家無過。
﹙2﹚調達十二年持戒、誦法藏，果報不空，必有利益
復次，調達於十二年清淨持戒，誦六萬法藏；此果報者，當來不空，必有利益。

	ｐ
．
３
	3、佛不知木機、激石，於中經行
復次，佛不知木機、激石。佛若豫＊知者，則不應於中經行。

	ｐ
．
１６
	3、答「佛不知木機、激石，於中經行」疑
汝說「調達機關激石」者，
我今當說：諸佛成就無殺法故，一切世間無能奪命者。
＊因論生論
問曰：若成就不殺法者，何故迸石而來？
答曰：佛於先世，種壞身業，定報應受；示眾生業報不可捨，故現受，是故自來。

	ｐ
．
４
	4、佛不能預知旃遮婆羅門女以婬欲謗，故非一切智人
復次，佛不知旃遮婆羅門女以婬欲謗。若佛先知，應告諸比丘，未來當有是事。
	ｐ

１６
	4、答「佛不能預知旃遮婆羅門女以婬欲謗」疑
汝言｢旃遮女，佛不先說｣者，
我今當答：
﹙1﹚若佛先說旃遮女當來謗我，旃遮女則不來
以旃遮女故譏佛者，不能壞一切智人因緣。若佛先說「旃遮女當來謗我」者，旃遮女則不來。
﹙2﹚佛先世謗人，今必應受
復次！佛先世謗人罪業因緣，今必應受。

	ｐ
．
４
	5、佛不能預知梵志殺孫陀羅女於祇洹塹中埋，故非一切智人
復次，有梵志嫉佛故，於餘處殺梵志女——孫陀羅，於祇洹塹中埋。佛不知是事，若知是者，應於諸梵志所救此女命。
至調達所推石下，不說婆羅門女、梵志女事，以不知故；當知佛不盡知未來世，是故非一切智人。
	ｐ

１６
	5、答「佛不能預知梵志殺孫陀羅女，於祇洹塹中埋」疑
汝說｢佛何以不遮孫陀利入祇洹｣事，
我今當答：此事不能壞一切智人因緣：
1.佛無有力令一切眾生盡作樂人。
2.又諸佛離一切諍訟，不自高身、不著持戒；是故不遮。
3.復次，佛先世業熟故，必應受七日謗。
4.又眾生見佛聞謗不憂、雪明不喜故，發無上道心，作是願言：「我等亦當得如是清淨心！」
是故無咎。

	ｐ
．
４
	6、佛不能預知入婆羅門聚落乞食空鉢而出，故非一切智人
復次，佛入婆羅門聚落乞食空鉢而出，不能豫知魔時轉諸人心，乃至不得一食；佛若知者，則不應入婆羅門聚落。是故知「佛不盡知未來事」。
	ｐ

１７
	6、答「佛不能預知入婆羅門聚落乞食，空鉢而出」疑
汝先說「佛入婆羅門聚落，空鉢而出，非一切智人」者，
今當答：佛不以飲食先觀人心，入聚落已，魔轉其意。
＊因論生論
問曰：是事佛應先知「我入聚落，魔當轉人心。」
答曰：佛亦先知此事，為大利益眾生，諸佛非但以受人食故以為利益，度脫眾生。有以清淨心迎逆、敬禮、和顏瞻視--此皆大利，何必飲食。以種種門利益眾生，非空入聚落。

	ｐ
．
４
	7、佛不知阿闍世王放醉象欲害佛，故非一切智人
復次，阿闍世王欲害佛故，放守財醉象。佛不知故，入王舍城乞食，若豫＊知者，則不應入城。是故不知未來事，不知未來事故，則非一切智人。

	ｐ
．

	7、答「佛不知阿闍世王放醉象欲害佛」疑
汝說「佛逆趣醉象」者，
今當答：
﹙1﹚、佛以二因緣故往：醉象得度、障其害佛罪業
佛雖知此事，以因緣故往：以此醉象必應得度；又能障其害佛罪業。
﹙2﹚、佛降伏醉象，令眾人生敬信
復次，此象身如黑山，眾人見此低頭禮佛，皆起恭敬；以是因緣故，佛故往趣。
﹙3﹚、佛無有過失、惡事
復次，佛趣此象，無有過失。若有惡事，可作此難。

	ｐ
．
５
	8、佛不能預知三月食馬麥，故非一切智人
復次，佛不知惡涅達多請佛因緣，即受其請，將諸比丘，詣韋羅闍國。是婆羅門忘先請故，使佛食馬麥。若佛豫知，則不應受請，三月食馬麥。是故知佛不知未來事，不知未來事故，則非一切智人。
	ｐ
．
１８
	8、答「佛不能預知三月食馬麥」疑
汝難「至隨蘭若」者，
為受先世業果報故。

	ｐ
．
５
	9、佛不知須涅叉多羅惡心，收為弟子，故非一切智人
復次，佛受須涅叉多羅為弟子故，則不知未來事。是人惡心堅牢、難化，不信佛語。佛若知者，云何受為弟子？受為弟子故，則不知未來事，不知未來事故，則非一切智人。

	ｐ
．
１８
	9、答「佛不知須涅叉多羅惡心，收為弟子」疑
汝說「畜須洹叉多羅為弟子」者，
今當說：
﹙1﹚佛四不護，無所畏故，聽為弟子
佛身、口、意、命，不須守護，無所畏故，聽為弟子。
﹙2﹚是人常近佛故，心得清淨，是故雖惡，聽為弟子
復次！是人常近佛故，得見種種大神力，見諸天、龍、夜叉、乾闥婆、阿修羅等諸王來供養佛，請問種種甚深要法，心得清淨；心清淨故，得利益因緣，是故雖惡，聽為弟子。
＊因論生論
問曰：此人於佛，多生惡心，是故不應聽為弟子。
答曰：若不聽為弟子，亦有惡心，是故聽為弟子，無咎。

	ｐ
．
５
	10、佛不知未來事，未能事先制戒，故非一切智人
復次，若佛是一切智人，則應防護未有犯罪者，當為結戒。以先不知結戒因緣，有作罪已，方乃結戒，則不知未來事。不知未來事故，則非一切智人。

	ｐ
．
１８
	10、答「佛不知未來事，未能事先制戒」疑
汝說「先未作罪時，何以不制戒」，
今當答：
﹙1﹚佛說八聖道
佛先結戒，說八聖道：正見、正思惟、正語、正業、正命、正精進、正念、正定。說是至涅槃道故，已說一切諸戒。
﹙2﹚佛說三學
復次！佛說三學—善學戒、善學心、善學慧，當知已說一切諸戒。
﹙3﹚佛說一切惡決定不應作
復次！佛告諸比丘：「一切惡決定不應作。」是不名「先結戒」耶？
﹙4﹚佛說十善道
復次！佛說十善道：離殺、盜、婬、兩舌、惡罵、妄言、綺語、貪嫉、瞋恚、邪見，不名「先結戒」耶？
﹙5﹚佛說一偈為布薩法
佛先十二年中，說一偈為布薩法；所謂：「一切惡莫作，一切善當行，自淨其志意，是則諸佛教。」是故當知先已結戒。
﹙6﹚佛說遠離諸小惡因緣
復次！佛說：「諸小惡因緣皆應當離。」如說：「離身諸惡行，亦離口諸惡，離意諸惡行，餘惡悉遠離。」如是說者，當知先已結戒。
﹙7﹚佛說諸守護法
復次！佛先已說：「諸守護法。」如說：「護身為善哉，能護口亦善，護意為善哉，護一切亦善；比丘護一切，得遠離諸惡。」如是說者，當知先已結戒。
﹙8﹚佛舉善相以明戒
復次！佛先說善相，如說：「手足勿妄犯，節言慎所行，當樂守定意，是名真比丘。」如是說者，當知先已結戒。
﹙9﹚佛說沙門四法
復次！說沙門法故，當知先已結戒，沙門有四法：
一、於瞋不報，二、於罵默然，三、杖捶能受，四、害者忍之。
﹙10﹚佛說四念處
復次！佛說四念處：觀身、觀受、觀心、觀法，是涅槃道住處故，當知先已結戒。
﹙11﹚佛說不聽許微小惡，何況其他惡業
若微小惡尚不聽，何況身、口惡業。如是等因緣，當知先已結戒。
﹙12﹚結說：佛先總說戒，後有犯者，教令懺悔
如王者立制：「不應作惡！後有犯者，隨事輕重，作如是罪，如是治之。」佛亦如是：先總說戒，後有犯者，說其罪相；如有作惡者，教令懺悔：作如是罪，應如是懺——不見擯、滅擯、不共住等；成如是事故，後乃結戒。

	ｐ
．
５
	（五）佛若是一切智人，應以耆年、貴族、智慧、禪定、得果、斷結、神通等為上座
復次，佛法但以出家受戒歲數，處在上座，恭敬禮拜。不以耆年、貴族、諸家、功德、智慧、多聞、禪定、果、斷、神通為大。若是一切智者，應以耆年、貴族、諸家、功德、智慧、多聞、禪定、果、斷、神通為大，供養恭敬。若如是者，名為善制。
歲數者，受戒年數，如五歲道人，禮六歲者。
貴族者，世間有四品眾生──婆羅門、剎利、韋舍、首陀羅。首陀羅應恭敬韋舍、剎利、婆羅門，韋舍應恭敬剎利、婆羅門，剎利應恭敬婆羅門。
諸家者，工巧家、商估家、居士家、長者家、大臣家、王家等。
於諸家中，其小家應恭敬大家；如是於貧賤中出家者，應恭敬富貴中出家者。
功德者，毀戒人應恭敬禮拜持戒者，持戒者不應禮毀戒者；不行十二頭陀者，應禮行十二頭陀者；不具足行頭陀者，應禮具足行頭陀者。
智慧者，無智慧人應禮敬有智慧者。
果者，須陀洹應禮敬斯陀含，如是展轉應禮阿羅漢。一切凡夫應禮得果者。
斷者，少斷結使及未斷者，應禮多斷者。
神通者，若未具神通者，應禮具神通者。
佛若如是次第善說供養恭敬法者，是為上說，而實不爾。
是故知非一切智人。
	ｐ
．
２
１
	﹙五﹚答「應以耆年、貴族、諸家、功德、智慧、多聞、禪定、得果、斷結、神通等為上座」疑
1.耆年、貴族、諸家
汝說「耆年、貴族家等，應為上座」，
今當答：道法中，耆年、貴族、家等，於道無益。何以故？生佛法中，名為貴族、好家中生；從受大戒數其年數，名為耆年。
汝謂「耆年應供養」者，
先出家受戒非是大耶？
又，從受戒以後，無有諸姓等差別。諸比丘受大戒，名為生在佛家，是則失先大、小家，名皆為一家。
2功德
﹙1﹚持戒
汝說「持戒」者，出家在先，持戒日久，長夜護持，年歲多故，應為上座。如結戒中說。
汝說「持戒之人不應禮破戒」者，
今當答：破戒人尚不應共住，何況禮拜供養？以其自言是比丘故，隨其大小而為作禮，如禮泥木天像，以念「真天」故。佛勅年少應禮上座，順佛教故，則便得福。
﹙2﹚頭陀
汝說「以頭陀故，應敬禮」者，
今當答：若頭陀人有五種故，難得分別：一者、愚癡無所知故，貪受難法，二者、鈍根悕望得利，三者、惡意欺誑於人，四者、狂亂，五者、作念：頭陀法者，諸佛賢聖所共稱讚，以其隨順涅槃道故。
是五種人行頭陀法，真偽難別。
3.多聞
「多聞」者，多聞之人亦如頭陀，難可分別。何以故？或以樂道故多聞、或以利養故多聞；如是等亦難分別。
又，佛法貴如說行，不貴多讀、多誦。
又，如佛說「行一法句能自利益，名為多聞」。
4.智慧
「智慧」亦如是，若不能如所說行，何用智慧為？
是故不以智慧故說為上座。譬如世間現事，弟雖多聞、多智，而兄不為作禮。是故不以智慧故，先受供養、禮拜。如是雖多聞智慧，應禮先受戒者；若先供養多聞智慧者，則為鬪亂。
5.得果、斷結、神通
餘「得沙門果、斷結、得神通」最難知。是人得果、是不得果？是多斷結、是少斷結？是得神通、是不得神通？不可以此為上座。若同得「道果、斷結、神通」，誰為上座？是故隨佛教行，最為第一。

	ｐ
．
７
	(六)佛不知現在事，非一切智人
復次，佛尚不能知現在事。汝若謂我「云何知佛不知現在事」者，今當說之：有眾生結使薄者、無業障者、離八難者、堪行深法者、能成正法者，而佛不知。佛成道已，初欲說法，生如是疑：「我所得法甚深、玄遠、微妙、寂滅、難知難解，唯有智者可以內知；世間眾生貪著世事，此中除斷一切煩惱、滅愛、厭離，第一難見。若我說法，眾生不解，徒自疲苦。」生如是疑，而實眾生有薄結使，無業障者、有離八難者、堪行深法者、能成正法者，佛不能知如是眾生。是故當知不知現在事。又作是念：「昔我苦行，五比丘供養執侍，應先利益。今在何處？」作是念已，時，有天告：「今在波羅捺，鹿野苑中。」是故當知：佛不知現在事。不知現在事故，則非一切智人。
	ｐ
．
２
２
	﹙六﹚、答「釋尊不能盡知現在事」疑
汝說「佛於說法生疑」，
今當答：
1.佛不言「我都不說法」
佛於深法尚不有疑，何況應說、不應說中，而有疑乎？佛不言：「我都不說法。」但云：「心樂閑靜、不務興事，而後於說法中無咎。」
2.佛思惟「我法甚深，而可度者少」
復次，諸外道言：「佛為大聖，寂默無戲論，何用畜眾而教化為？設使教化，亦不可盡。似如分別，何用說法？畜養弟子，是貪著相。」 
是故佛自思惟：我法甚深，智慧方便無量無邊，而可度者少，是故自言：「不如默然。」
3.佛為避譏嫌，令梵天求請說法
又，防外道所譏呵故，令梵天王求請說法。即時梵天王等白佛言：「眾生可愍，中有利根、結使薄者，易可化度。」是故受諸梵王等請。如人得大寶藏應示餘人，如是諸聖自得法利，亦應利人。

	ｐ
．
７
	(七)佛不知過去事，故不名一切智人
復次，佛得道已，受請說法，而作是念：「我今說法，誰應先聞？」
即復念言：「欝頭藍弗，此人利智，易可開悟」。爾時，此人先已命終，而佛訪求。時，天告言：「昨夜命終。」
佛又思惟迴心欲度阿羅邏。天復白言：「是人亡來七日」。
若佛是一切智者，先應知此諸人命終，而實不知。不知過去事，故則不名一切智人。一切智人，法應度可度者，不可則置。

	ｐ
．
２
３
	﹙七﹚、答「佛不知過去事：不知阿蘭迦蘭等，先已命終，欲為說法」疑如汝所說「佛不知阿蘭迦蘭等，先已命終，欲為說法」者，
今當答：
1.佛但念此人堪任化度，而不念其生死
佛不念其死與不死，但念此人結使微薄、堪任化度，隨所念處則有智生。是故佛先自說，而後天告，理故宜然。
2.佛欲斷諸天人民之疑
又，佛先出家，就此二人曾經宿止，諸天人民儻能疑佛受其妙法、餘處得道。佛欲斷彼疑故，即時唱言：「彼人長衰如此，妙法如何不聞」。
＊但念五比丘可度因緣，不念其住處
推如是義，五比丘事亦復可知，但念其可度因緣，不念其住止所在；後念住處，即便得知。是故不應破一切智人。

	ｐ
．
７
	(八)佛若是一切智人，不應有疑惑語
1.佛疑巴蓮弗城以三因緣壞
復次，佛處處有疑語，如巴蓮弗城，是事當以三因緣壞：若水、若火、若內人與外人謀。
若佛是一切智人者，則不應有疑惑語，是故知非一切智人。
2.佛問比丘為何聚會
復次，佛問比丘：「汝等聚會為說何事?」
如是等問。若一切智人者，則不應問如是等事；以問他故，非一切智人。
	ｐ
．
２
３
	﹙八﹚、答「佛若是一切智人，不應有疑惑語」疑
1.巴連弗城破因緣不定，不可定說
汝言「疑說巴連弗城壞」者，
今當答：是城破，因緣不定，不定因緣而定說者，是則為過。
又，我先說四十不共法中，諸佛「善知不定」，答者則不受此難。
2.佛欲種種說法，或欲結戒，或隨俗法，知而故問
汝說：「佛問諸比丘，汝等聚會為何？」
所說，今當答：佛將欲說法門故，作如是問；或欲結戒故，命其自說；如是種種說法故，問而無咎。世間亦有知而復問——如見人食，問言：「食耶？」如天寒時，問言：「寒耶？」佛亦如是知而復問，隨俗無咎。

	ｐ
．
８
	(九)佛自稱讚身、毀訾他人，非一切智人
復次，佛自稱讚身，毀訾他人，如《經》中說：「佛告阿難：『唯我一人，第一無比，無與等者。』告諸比丘：「尼犍子等，是弊惡人，成就五邪法。諸尼犍子等，無信、無慚、無愧、寡聞懈怠、少念薄智」。
又說梵志、尼犍諸外道弟子等，諸不可事。
若自稱讚，毀訾他人，世人尚愧，何況一切智人！有此事故，非一切智人。

	ｐ
．
２
４
	﹙九﹚、答「佛自稱讚身，毀訾他人」疑
汝言「自讚毀他，非一切智人」者，
今當答：
1.答「自讚」疑
﹙1﹚佛不貪自、不恚他、不增上慢
佛不貪身，不貪供養；不恚他人；不增上慢。所以自說「我於世間最第一」者，有信眾生諸根猛利，捨惡知識，以我為師，是人長夜當得安隱；是故佛自讚身。
﹙2﹚為鼓勵他人精進
復次，有人求第一樂道，而有懈怠，不能精進，是故佛言：「無上利中，不應懈怠。我於世間，第一導師，善說正法，宜勤精進，可得道果。」
如是等因緣，自讚其身，非為自貴、輕賤他人。
2.答「毀他」疑
「呵惡人」者，欲令除滅惡法，非為憎恚眾生。有人求如法利，其心清淨質直，而與惡知識和合，欲令遠離此故，而呵罵之。未得佛時尚以髓、腦施人，何況成佛而當呵罵？

	ｐ
．
９
	(十)佛經前後相違
復次，佛經始終相違，如《經》中說：「諸比丘!我新得道。」又言：「我得往古諸佛所得道。」世間有智，尚離終始相違，何況出家一切智人，而有相違。以終始相違故，當知非一切智人。

	ｐ
．
２
４
	﹙十﹚、答「佛經前後相違」疑
汝說「佛法初後相違」，
今當答：佛法中，無有「始終相違」事，汝等不知佛法義故，以為相違。是涅槃道者，從迦葉佛滅已來，無復人說，亦無人得，是故言「我新得道」；餘處復說「我得故道」。是道，錠光等諸佛所得，所謂「八聖道能至涅槃」，一道一因緣故，名為「故道」。是故當知佛成一切智。

	ｐ
．
９
	(十一)結難
是故汝說「金剛三昧，唯一切智人得」，是事不然！無一切智人故，一切智三昧亦不成。

	ｐ
．
２
５
	貳、問答「一切智」
問曰：所言「一切智」者，云何名為一切智？為知一切故，名為一切智耶？
答曰：
一、知及所知，名為一切
一切智者，知可知。
可知者，五法藏：過去、未來、現在、出三世、不可說；所用知此五藏者，名為知。是故知及所知，名為一切。
＊因論生論
﹙一﹚辨：一切非是一
問曰：知可知，名一切者，是事不然！何以故？是法但是一，可知知亦是可知故。如世間言：是人知利、是人知鈍。
答曰：若一切是一者，則寒、熱相違皆應是一；明闇、苦樂諸相違事亦應是一。但是事不然。是故不得言「一切皆是一」。
﹙二﹚辨：無「同執」過
問曰：汝所執亦同此過，若「可知是一」者，苦、樂等亦應是一，而實不一。
答曰：
1.不言一切可知是一
我不言「一切可知是一」；汝所執「一切皆是一」，是故不與汝同過。
2.自受執中過，不應復說他人過
復次，汝說「同有過」故，汝自執中有過。若人自受所執中過，即墮負處。汝知所執有過，不應復說他過；是故汝說「同有過」者，是事不然。
3.不能以「可知」知「知」
復次，若謂「知、可知二法為一」者，應用「可知法」知瓶、衣等物；而實用知知一切物。若謂「瓶、衣等，於知無異」者，今瓶、衣等不能知物，即應有異，而實用知知一切物。
如是處處有過故，不得言「一切皆是一」。
二、知、所知，名為一切；知一切法故，名一切智者
復次，知、所知是二，名為一切；知是一切法故，名如來、名一切智者。
叁、結說：因金剛三昧有一切智人
是一切智人，因金剛三昧，是故金剛三昧成。汝先言「金剛三昧不成，一切智不成」者，是事不然！




